
Laudatio für de Roger 
Regensdorf, 30. März 2007 

  

Hüt isch es sowit, din Entschluss isch gfasst 

Ab jetzt müend mir im Vorstand 

Ohni dich witer mache. 

 

Unglaublich viles hesch du gmacht  

I dene letschte 30sig Jahre im NVR-Vorstand. 

Still und immer im Hintergrund. 

 

Früener no zäme mit de Hilde, 

hesch au no für de ZVS gschaffet. 

G’hulfe bim verpacke vo tusige vo Couvert  

Für de Versand im ganze Kanton. 

 

Wen mer ide alte Protokoll duet blätteret, 

S’erschte isch vom 19. April 1977, 

da gseht mer schnell, vo afang a bisch du de bi gsi 

Zersch als Kassier, dänn als Aktuar. 

S’NVR Exkursionsprogramm, d’Iladige ad GV und ad Filmaabige, 

Hesch du kopiert und verschickt. 

 

A de Vorschtandsitzige bisch immer debi gsi. 

A de Exkursione hesch au fascht nie g’fählt. 

Wenn’s um d’Riedpfläg oder um s’Heckepflanze gange isch, 

Immer hesch tatchräftig g’hulfe. 

 

Aber s’Wichtigschte chunnt no: 

I dene 30 Jahr hesch du 10'000sige vo Frösch und Chrote s’Läbe grettet 

Und au de winzige Bergmölch über d’Strass g’hulfe. 

Zäme mit all dine liebe Helfer 

Wo am Morge früeh sind go d’Chübel leere. 

 

Du bisch für eus wie en Papi gsi, 

Immer und jeder zyt hed mer dir dörfe alüüte oder verbi cho. 

Immer bisch mit Rat und Tat behilflich gsi. 

Wie’s witer gaht, wärdet mer gseh... 

Villicht verschicket mer s’Summerprogramm im Winter? 

Und wer organisiert die feine Brötli und Berliner a de Furtbachputzete? 

 

Mir hoffet, dass du no idä Nöchi blibsch, 

Wär schön, wenn mier üs nid würdet uns de Auge verlüre, 

So wünsched mir dir, zäme mit de Hilde, Glück uf dim witere Lebesweg. 

  

 



Erinnerungen an Roger 

 

 

 
Picknick bei der Riedpflege 

 

 
Froschkübel setzen 1973 

  



 

 
Schlittschuhlaufen Katzensee 1977 

 

 
Mikroskopieren 1979 

 

 



 

 

 
Fontanen 1981 

 

 
ARA Regensdorf 1982 



 
Hochleitungsmast Hecke 

 

 

 
Furtbach 2003 

 


